Ա Մ Փ Ո Փ Ա Թ Ե Ր Թ

«ՀՀ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ԴԵԿՏԵՄԲԵՐԻ 11-Ի ԹԻՎ 1465-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ Նախագահի աշխատակազմ

Ղ-187

06.02.2012թ.

	Առարկություններ և առաջարկություններ չկան:
	
	

	Ազգային անվտանգության խորհուրդ
ԱԽ-1/120

07.02.2012թ.
	Ներկայացված փաստտաթղթի քննարկման արդյունքներով կատարվել են հետևյալ առաջարկությունները և դիտողությունները`
1.  որոշման նախագծի 1-ին կետի 2-րդ ենթակետով հաստատվող պայմանագրի /հավելված N 2/ 1-ին` «պայմանագրի առարկան» գլխում ավելացնել դրույթներ, որտեղից կհետևի, որ պայմանագրում խոսք է գնում ՀՀ կառավարության 25.12.1998թ. որոշմամբ նախատեսված անձնագրի, թե նոր նմուշի անձնագրի մասին, 

- 2. որոշման նախագծի 3-րդ կետը դարձնել 4-րդ կետ
-որոշման նախագիծը լրացնել հետևյալ բովանդակությամբ 3-րդ կետով` «ուժը կորցրած ճանաչել ՀՀ կառավարության 2008 թվականի դեկտեմբերի 11-ի թիվ 1465-Ն «Հայաստանի Հանրապետության քաղաքացու անձնագիր տալու կամ փոխանակելու ծառայությունների վճարների չափերը հաստատելու, Հայաստանի Հանրապետության կառավարությանն առընթեր Հայաստանի Հանրապետության ոստիկանությանն արտաբյուջետային հաշիվ բացելու թույլտվություն տալու կամ փոխանակելու վճարովի ծառայության մատուցման պայմանագրի ձևը հաստատելու մասին» որոշման 1-ին և 4-րդ կետերը,

3. որոշման նախագծի վերնագրում «մասին» բառից առաջ ավելացնել «և Հայաստանի Հանրապետության կառավարության 2008 թվականի դեկտեմբերի 11-ի թիվ 1465-Ն որոշման մեջ փոփոխություններ կատարելու» բառերը: 


	 Չի ընդունվել, քանի որ որոշման նախագծի նախաբանում հղում է կատարված «Հայաստանի Հանրապետության քաղաքացու անձնագրի մասին» ՀՀ օրենքին, ինչից ենթադրվում է, թե խոսքը որ անձնագրերի մասին է: 
2. Չի ընդունվել, քանի որ 

«Հայաստանի Հանրապետության քաղաքացու անձնագրի մասին» ՀՀ օրենքի 9-րդ հոդվածում  նշված է, որ մինչև «Հայաստանի Հանրապետության քաղաքացու անձնագրի մասին»  օրենքն ուժի մեջ մտնելը և ուժի մեջ մտնելուց հետո ՀՀ կառավարության 1998թ. դեկտեմբերի 25-ի թիվ 821 որոշման համաձայն ստացված /փոխանակված/ անձնագրերը համարվում են վավերական ՀՀ տարածքում և ՀՀ տարածքից դուրս:
3. Չի ընդունվել, քանի որ փոփոխություններ և լրացումներ են կատարվել ՀՀ կառավարության 2008 թվականի դեկտեմբերի 11-ի թիվ 1465-Ն որոշման մեջ:
	

	ՀՀ ֆինանսների նախարարություն

1/4.1-4/1576-12

14.02.12


	«Իրավական ակտերի մասին» ՀՀ օրենքի 45-րդ հոդվածի 1-ին մասի համաձայն` նույն մարմնի ընդունած նույն տեսակի նորմատիվ իրավական ակտերում, որպես կանոն, չպետք է կրկնվեն գործող իրավական ակտերում պարունակվող նորմատիվ դրույթները:
Այդ իսկ կապակցությամբ հարկ ենք համարում նշել, որ «Հայաստանի Հանրապետության քաղաքացու անձնագրի մասին» և «Նույնականացման քարտերի մասին» ՀՀ օրենքների /այսուհետ` որոշում/ 1-ին կետով հաստատվել է ՀՀ քաղաքացու անձնագիր տալու կամ փոխանակելու ծառայությունների վճարների չափերը, իսկ 4-րդ կետով` ՀՀ քաղաքացու անձնագիր տալու կամ փոխանակելու վճարովի ծառայության մատուցման պայմանագրի ձևը:

Այսինքն, ըստ էության, նախագծով կարգավորվող հարաբերությունները /բացառությամբ որոշ դրույթների/ որոշմամբ արդեն իսկ կարգավորված են:

Ելնելով վերոգրյալից` առաջարկում ենք Նախագծով նախատեսված դրույթները, որոնք Որոշման մեջ բացակայում են, արտացոլել այդ որոշման մեջ` դրանում համապատասխան փոփոխություններ և/կամ լրացումներ կատարելու միջոցով:
	Ընդունվել է:

	ՀՀ կառավարության 2008 թվականի դեկտեմբերի 11-ի թիվ 1465-Ն որոշման մեջ կատարվել են համապատասխան փոփոխություններ և լրացումներ:

	ՀՀ արդարադատության նախարարություն

01?1144-12

28.02.2012թ.
	1. Որոշման նախագծի 2-րդ կետի կապակցությամբ գտնում ենք, որ սեղմ ժամկետներում Հայաստանի Հանրապետության քաղաքացու անձնագիր կամ նույնականացման քարտ տրամադրելու (փոխանակելու) ծառայությունները պետք է մատուցվեն ոչ թե Հայաստանի Հանրապետության ոստիկանության պետի լիազորած տարածքային անձնագրային ծառայությունների կողմից, այլ Հայաստանի Հանրապետության ոստիկանության բոլոր տարածքային անձնագրային ծառայությունների կողմից, ինչն առավել կհեշտացնի սեղմ ժամկետներում ՀՀ քաղաքացու անձնագիր կամ նույնականացման քարտ տրամադրելու (փոխանակելու) գործընթացը: Հիշյալ դիտողությունը բխում է ՀՀ կառավարության կողմից իրականացվող քաղաքականությունից: Այդ առումով հիշյալ կետն անհրաժեշտ է խմբագրել:
2.  Միաժամանակ հայտնում ենք, որ քաղաքացու անձնագիրը տրամադրելու (փոխանակելու) հետ կապված նույնաբովանդակ հարաբերությունները կարգավորվում են ՀՀ կառավարության 2008 թվականի դեկտեմբերի 11-ի թիվ 1465-Ն որոշմամբ: Այդ առումով` հաշվի առնելով «Իրավական ակտերի մասին» ՀՀ օրենքի 45-րդ հոդվածի 1-ին մասի պահանջները, առաջարկում ենք համապատասխան լրացումներ կատարել ՀՀ կառավարության հիշյալ որոշման մեջ:
	1. Չի ընդունվել, քանի որ ՀՀ-ում Էլեկտրոնային անձնագրերի և նույնականացման քարտերի տպագրությունն իրականացվում է կենտրոնացված եղանակով` ՀՀ ոստիկանության անձնագրային և վիզաների վարչությունում տեղադրված տպագրման համակարգի միջոցով, իսկ ՀՀ մարզերում անձնագրերի առաքման գործընթացը կատարվում է փոստային եղանակով, ինչը խոչընդոտ է հանդիսանում ՀՀ բոլոր մարզերում գտնվող անձնագրային ծառայությունների կողմից սեղմ ժամկետում անձնագիր կամ նույնականացման քարտ տրամադրելու համար:
2.Ընդունվել է:


	2. ՀՀ կառավարության 2008 թվականի դեկտեմբերի 11-ի թիվ 1465-Ն որոշման մեջ կատարվել են համապատասխան փոփոխություններ և լրացումներ:


ՀՀ    ՈՍՏԻԿԱՆՈՒԹՅՈՒՆ

